
Pou Piblikasyon Imedya: 28/03/2024 GOUVENE KATHY HOCHUL

GOUVENE HOCHUL ANONSE PLIS PASE 100 NOUVO CHAJE RAPID POU
VEYIKIL ELEKTRIK YO PRAL KONSTWI NAN VIL NEW YORK

Selebre lansman Salon Oto Enténasyonal 2024 la nan Vil New York

Agrandisman rezo rechaj gwo vites EVolve NY Otorite Eneji New York la, k ap ede
pwomouvwa transpo zewo emisyon atrave Eta a

Adopsyon konsomate EV fé avanse elektrifikasyon sekté transpo a, sa k ap
diminye emisyon kabon ak kreye kominote ki pi an sante

Gade foto Salon Oto aisit la

Gouvene Kathy Hochul te anonse jodi a plan Eta New York pou enstale

100 nouvo chaje rapid nan Vil New York pandan Salon Oto Enténasyonal New York
2024 la lanse. Anons jodi a bati sou envestisman 1 milya dola New York nan elektrifye
sekté transpo li a, sa ki enpotan anpil pou diminye emisyon ak reyalize objektif Lwa
Klimatik yo.

"Salon Oto 2024 la akeyi tout Nouyoke ak vizité yo nan Javits Center pou we denye ak
pi gwo modél machin yo epi aprann sou veyikil elektrik ak rechaj rapid”, Gouvéeneée
Hochul te deklare. "Acha veyikil elektrik yo te ogmante 660 pousan nan senk denye
ane yo, epi n ap ogmante disponiblite chajé rapid EV yo atravé New York. Mwen
ankouraje Nouyoke yo ak vizité yo pou yo vin we Salon Oto a epi aprann plis sou
transpo elektrik ak avantaj li yo."

An patenarya ak Depatman Transpo Vil New York (New York City Department of
Transportation, NYCDOT), Otorite Enéji New York la (New York Power Authority,
NYPA) ap konstwi plis pase 100 nouvo chajé rapid nan Vil New York. Sa gen ladann 76
chaje gwo vites nan tréz nouvo sant EVolve NY, 20 chajé rapid Vil la posede epi ki nan
konsepsyon kounye a, ak 12 chaje nan Ayewopo LaGuardia, ki prevwa komanse
konstriksyon ane pwochen. Pifo sit ki kounye a nan konsepsyon pral fini an 2025, epi
tout ap an fonksyon an 2026.

Salon Oto Enténasyonal la, ki dewoule soti 29 mas jiska 7 avril nan Javits Center,
envite moun pou yo pran yon woulib tés nan uit model EV sou pis tes Nivo 1 EV la epi

pou yo ale nan ekspozisyon Charge NY eta a pou aprann sou ankourajman pou achte
EV ak pwogram ki sipote kwasans chaje atrave New York. Vizité Salon Oto yo ka pran
yon woulib, avek yon chofe pwofesyonel, nan yon seri nouvo modeél EV epi eksplore
ekspozisyon ki ankouraje konsyantizasyon konsomate yo ak adopsyon EV.

Vizite ki nan izolwa Charge NY eta a ka we yon kat sit rechaj New York yo epi planifye
wout vwayaj yo sou yon platfom entéaktif pou we ki kote pou chaje ak estime konbyen
tan rechaj la ap pran nan chak estasyon. Reprezantan ajans eta yo te pataje
enfomasyon sou pwogram New York yo pou rann kondui EV pi fasil nan yon diskisyon
panel maten an.

Rezo rechaj rapid EVolve NY la ap agrandi atrave eta a

Otorite Eneji a ap konstwi chajé gwo vites sou gwo korido vwayaj Eta New York yo
atrave rezo EVolve NY li a. Pandan kat ane ki sot pase yo, 170 chaje yo te enstale nan
43 sit, sa ki fé li fasil pou vwayaje soti nan Vil New York pou ale nan Buffalo,
Adirondacks oswa Montauk. Gen 38 sit EVolve NY adisyonel ki an devlopman, ak yon
total 90 sit ak 400 chajé ki te planifye nan fen 2025.

Misyon EVolve NY se pou rann li pi fasil anpil pou Nouyoké yo kondui han nenpot
direksyon atrave eta a epi jwenn chajé ki rapid pou yo ka alimante epi tounen nan wout
la rapidman. EVs ki mache ak batri ki ekipe ak kapasite rechaj rapid ka chaje nan 20
minit.

Adopsyon EV pa konsomaté yo ap ogmante

Eta New York gen 200,000 EV sou wout yo apati mwa fevriye 2024. Pwogram

tankou Drive Clean Rebate (Rabé pou Kondwi Pwop), ki administre pa Otorite
Deviopman ak Rechéch Enéji Eta New York la (New York State Energy Research and
Development Authority, NYSERDA) sipote ogmantasyon kantite veyikil elektrik yo.
Pwogram nan te bay plis pase 132,000 rabe bay Nouyokeé yo, ki totalize plis pase 135
milyon dola, nan tout 62 konte yo depi 2017. Ankourajman an kapab tou konbine avek
kredi taks federal Lwa sou Rediksyon Enflasyon ki rive jiska 7,500 dola pou achté ki
elijib yo pou eyikil pwop yo.

Kounye a gen plis pase 14,000 chaje rapid Nivo 2 ak DCFC enstale atravé eta a.
Premye nouvo chajé rapis elektrik yo anba pwogram Chajé Rapid nan Kouran Kontini
(Direct Current Fast Charger, DCFC) NYSERDA a, ki bay finansman tou pou estasyon
rechaj rapid yo nan zon kote akse limite yo, kote yo fek enstale pa EV Gateway nan
Ithaca, Owego ak Vestal e yo prevwa yo pral fonksyone prentan sa a.

Anplis de sa, pwogram 15 milyon dola Charge Ready 2.0 disponib pou sipote yo enstale
chajée Nivo 2 nan espas travay yo, kay ki gen plizyé apatman, ak enstalasyon piblik, epi
li konplete Iot inisyativ tankou peogram EV Make Ready, EVolve NY ak pwogram
Enfrastrikti Veyikil Elektrik Nasyonal (National Electric Vehicle Infrastructure, NEVI) la.

An janvye 2024, yo te bay Eta New York 15 milyon dola nan finansman federal pou
konstwi rechaj veyikil elektrik nan ti vil ak vil mwayen yo, pak eta ak ot destinasyon

touristik, tankou otel ak 13 milyon pou repare oswa ranplase po rechaj veyikil elektrik ki
kase oswa ki pa fonksyone.

Prezidan ak Direkte Egzekitif Jeneral Otorite Eneji New York la, Justin E. Driscoll,
te deklare, "Aveék ekspansyon sant rechaj a gwo vites, chofe yo pral kapab jwenn chajé
rapid nenpot kote yo vle ale -- kit yo vizite Manhattan, Syracuse oswa Buffalo oswa
kondui sou wout panoramik yo nan no Eta New York. Rezo EVolve NY la ap pote |0t
opotinite rechaj rapid aksesib abodab pou chofé EV yo, sa ki pemét yo jwe yon wol
menm pi enpotan nan tranzisyon eneji pwop la."

Doreen M. Harris, Prezidan ak Direkte Egzekitif Jeneral, NYSERDA te deklare,
"Salon Oto Enténasyonal New York la se yon opotinite enteresan pou eksplore denye
teknoloji ak inovasyon machin yo, ki gen ladan machin elektrik ak kamyon ki se yon
eleman enpotan nan rediksyon emisyon nan tout ekonomi an. Avék plis transpo pwop
sou wout New York yo pase anvan ak envestisman kontinyel nou yo nan konstriksyon
enfrastrikti rechaj, Salon Oto a ede plis konsomaté reyalize ke moman an kounye a se
pou anbrase kondwi elektrik."

Komise Depatman Transpo Eta New York la, Marie Therese Dominguez, te
deklare, "Depatman Transpo a fye pou li fé pati ajanda Gouvene Hochul la k ap
mennen nan peyi a pou konbat chanjman klimatik. Atrave efd nou yo nan kad Pwogram
Enfrastrikti Nasyonal Veyikil Elektrik ki enpotan an, n ap travay san pran souf pou kreye
yon rezo estasyon rechaj rapid fyab ki pral ankouraje plis Nouyoke pou yo fé chanjman
nan veyikil elektrik, diminye emisyon gaz ki lakoz efé se epi kreye yon avni ki pi ekolojik
pou pwochén jenerasyon an. Ansanm, n ap ranfose efd nou pou konbat rechofman
planet la."

Komise Biwo Sevis Jeneral (Office of General Services, OGS) la, Jeanette M. Moy,
te deklare, "OGS ap dirije tranzisyon an nan direksyon veyikil zewo emisyon (ZEVS)
pou sipote angajman Gouvene Hochul te pran pou | konveti flot Eta a nét disi 2035. Ak
transpo ki reprezante 26% emisyon nan tout ekonomi an, eléktrifikasyon flot nou an
enpotan anpil pou diminye emisyon Eta a. OGS fye déske li jwe yon wol ki gen plizyé
aspeé nan tranzisyon sa a: bay ajans patne yo konsey, analize depans ak ekonomi
alontém, epi elaji akse ak enfrastrikti ki nesesé pou trase wout la nan direksyon yon
avni ki konpletman elektrik."

Komisé Depatman Transpo (Department of Transportation, DOT) Vil New York la,
Ydanis Rodriguez, te deklare, "Kom yon pati nan estrateji vil la pou konfwonte kriz
klimatik la ak pou netwaye Ié nou respire a, administrasyon Adams la pran angajman
pou akselere adopsyon veyikil elektrik atrave senk minisipalite yo. Nou fye pou n fé
patenarya ak NYPA pou konstwi jiska 13 estasyon rechaj rapid atrave senk minisipalite
yo, sa k ap elaji dramatikman aksé ak kominote ki pa gen ase sévi yo epi sipote
eléktrifikasyon taksi vil la ak flot machin pou lokasyon yo.'

Komisé ak Prezidan Taksi & Limouzin lan, David Do, te deklare, Benefisyeé lisans
woulib pataj nou yo se katalize pou evolisyon EV ak rechaj Vil la, epi gras ak yo,

Inisyativ Green Rides (Woulib Vét) nou an deja gen dezan anvan pwogram lan. Chajé
sa yo bay chofé nou yo yon resous enpotan, epi rabé yo ede yo kenbe plis lajan nan
poch yo. Nou kontan anpil pou nou vin patné ak NYPA nan premye liy adopsyon EV la."

Pwopriyeté EV yo ka lokalize chajé piblik yo avék aplikasyon pou telefon entelijan
tankou

EVConnect, ElectrifyAmerica, PlugShare, ChargeHub, ChargeWay, ChargePoint,
EVGo, Livingston Charge Port, Google Maps, oswa sou Sant Done sou Kabiran
Alténatif Depatman Enéji Ameriken (U.S. Department of Energy) an. Pou yon kat
jewografik ki montre chajé EVolve NY yo, klike isit la. Remake byen ke chajé EVolve NY
yo fonksyone sou rezo Electrify America ak EV Connect. Yo aksepte kat kredi pou
rechaje; san ou pa bezwen abonman oswa vin manm.

Plan Klimatik Nasyonal Eta New York ki Alatét Peyi a

Ajanda klimatik Eta New York la ki se lidé nan nasyon an fe apél ak yon tranzisyon Ki
metodik epi ki jis ki kreye djob ki soutni fanmi, ki kontinye ankouraje yon ekonomi vét
nan tout sekte epi asire ke omwen 35%, avek yon objektif 40%, nan avantaj
envestisman enéji pwop yo ale nan kominote defavorize yo. New York, ki oryante pa
kek nan inisyativ klima ak eneji pwop ki pi agresif nan peyi a, sou pwen pou reyalize yon
sekte eneji zewo emisyon veé 2040, ki enkli 70% pwodiksyon enégji renouvlab vé 2030,
ak netralite kabon nan tout ekonomi an vé mwatye syek la. Yon poto mitan nan
tranzisyon sa a se envestisman san presedan New York pou devlope enegji pwop yo, ki
enkli plis pase 46 milya dola nan 65 pwojé engji renouvlab ak transmisyon ki fet sou
gran echél nan eta a, 6.8 milya dola pou redui emisyon batiman yo, 3.3 milya pou
devlope engji sole, plis pase 3 milya dola pou inisyativ transpo pwop ak plis pase 2
milya dola nan angajman NY Green Bank yo. Envestisman sa yo ak 10t sipote plis pase
170,000 djob nan sekte eneji pwop New York la an 2022 ak yon kwasans plis pase
3,000 % nan sekte solé distribiye a depi 2011. Pou diminye emisyon gaz ki lakoz efé sé
ak amelyore kalite Ie a, New York te adopte tou regleman veyikil san emisyon, ki gen
ladan egzije pou tout nouvo machin pasaje yo ak kamyon pwa lejé yo vann nan Eta a
gen zewo-emisyon disi 2035. Patenarya yo ap kontinye fé aksyon klimatik New York la
avanse avek 400 Kominote Entelijans Klimatik ki anrejistre ak 100 Kominote ki setifye,
apepre 500 Kominote Enéji Pwop, ak pi gwo inisyativ kontwol Ié kominoté Eta a nan 10
kominote devavorize atrave eta a pou ede sible polisyon lé epi konbat chanjman
klimatik la.

